
SAMÞYKKT 
um breytingu á samþykkt um stjórn og  

fundarsköp í Bláskógabyggð. 
 

1. gr. 
32. gr. samþykktarinnar sem ber fyrirsögnina „Nefndir, ráð og stjórnir“ verður svohljóðandi:  
Sveitarstjórn kýs fulltrúa í eftirtaldar nefndir, ráð, stjórnir og embætti: 

A.  Til eins árs. Á fundi í júní ár hvert: 
 1.  Yfirkjörstjórn. Þrír aðalmenn og jafnmargir til vara skv. 15. gr. laga um kosningar til 

Alþingis nr. 24/2000 og 14. gr. laga um kosningar til sveitarstjórna nr. 5/1998. 
  Undirkjörstjórnir fyrir: 
  a.  Laugardal og Þingvallasveit. Þrír aðalmenn og jafnmargir til vara. 
  b.  Biskupstungur. Þrír aðalmenn og jafnmargir til vara. 
 2.  Oddvitakjör. Oddviti og varaoddviti skv. 14. gr. sveitarstjórnarlaga nr. 45/1998. 
 3.  Byggðarráð. Þrír sveitarstjórnarmenn sem aðalmenn og jafnmargir til vara skv. 38. gr. 

sveitarstjórnarlaga nr. 45/1998. Húsnæðismál skv. 6. gr. laga um húsnæðismál nr. 44/1998 
falla undir byggðarráð.  

  Rekstur Aratungu og íþróttamiðstöðvar Biskupstungna falla undir byggðarráð og halda 
skal ársfund með eigendum Aratungu í október ár hvert. 

  Byggðarráð endurskoðar reglulega samþykktir fyrir Bláskógabyggð og leggur fyrir 
sveitarstjórn skv. ákvæðum 10. og 25. gr. sveitarstjórnarlaga nr. 45/1998 og gerir tillögur 
að erindisbréfum fyrir nefndir, ráð og stjórnir á vegum sveitarfélagsins. 

 4.  Aðalfundur SASS. Þrír fulltrúar og þrír til vara. 
 5. Aðalfundur Heilbrigðiseftirlits Suðurlands. Þrír fulltrúar og þrír til vara. 
 6. Aðalfundur Skólaskrifstofu Suðurlands. Þrír fulltrúar og þrír til vara. 
 7. Aðalfundur Sorpstöðvar Suðurlands. Einn fulltrúi og einn til vara. 
 8. Aðalfundur Atvinnuþróunarfélags Suðurlands. Þrír fulltrúar og þrír til vara. 
 9. Aðalfundur Eignarhaldsfélags Suðurlands. Einn fulltrúi og einn til vara. 

B.  Til fjögurra ára. Á fyrsta eða öðrum fundi að afloknum sveitarstjórnarkosningum: 
 1.  Skoðunarmenn. Tveir aðalmenn og jafnmargir til vara skv. 69. gr. sveitarstjórnarlaga nr. 

45/1998. 
 2.  Fræðslunefnd. Þrír aðalmenn og jafnmargir til vara. Fræðslunefnd fer með málefni 

grunnskóla skv. ákvæðum laga um grunnskóla nr. 91/2008 og leikskóla skv. ákvæðum 
laga um leikskóla nr. 90/2008. Málefni bókasafna, sem rekin eru af sveitarfélaginu, falla 
undir fræðslunefnd. 

 3.  Umhverfisnefnd. Þrír aðalmenn og jafnmargir til vara. Auk þess að vinna að fegrun 
umhverfis er nefndinni ætlað að vinna að náttúruvernd, svo sem varðveislu náttúruminja 
og annarra menningarlegra verðmæta í Bláskógabyggð. 

 4.  Fjallskilanefnd: 
  a.  Þingvallasveitar. Þrír aðalmenn og þrír til vara. 
  b.  Laugardals. Þrír aðalmenn og þrír til vara. 
  c.  Biskupstungna. Fimm aðalmenn og fimm til vara. 
  Fjallskilanefnd fer með fjallskilamál skv. lögum um afréttamálefni nr. 6/1986 og 

fjallskilasamþykkt fyrir Árnessýslu nr. 472/1991. 
 5.  Forðagæslumenn. Fyrirkomulag forðagæslu skal vera samkvæmt lögum um forðagæslu og 

eftirlit búfjár. 
 6.  Menningarmálanefnd. Þrír aðalmenn og jafnmargir til vara. Nefndinni er ætlað að fara 

með menningarmál. Skal nefndin starfa í nánum tengslum við hin frjálsu félög í sveitar-
félaginu og stuðla þannig að samþættingu menningarstarfs meðal íbúa Bláskógabyggðar. 

 7. Æskulýðsnefnd. Þrír aðalmenn og jafnmargir til vara. Nefndinni er ætlað að fara með 
æskulýðsmál. Skal nefndin starfa í nánum tengslum við hin frjálsu félög í sveitarfélaginu 

og stuðla þannig að samþættingu æskulýðs- og tómstundastarfs meðal íbúa Bláskóga-
byggðar. 

 8. Atvinnu- og ferðamálanefnd. Fimm aðalmenn og jafnmargir til vara. Nefndinni er ætlað að 
styrkja og efla þær atvinnugreinar sem fyrir eru í Bláskógabyggð og stuðla að nýsköpun í 
atvinnu- og ferðamálum. 

 9. Samgöngunefnd. Þrír aðalmenn og jafnmargir til vara. Nefndinni er ætlað að styðja og efla 
samgöngumál í Bláskógabyggð og vinna að bættum samgöngum. 

10. Veitustjórn. Þrír aðalmenn og jafnmargir til vara. Veitustjórn fer með stjórn þeirra veitna 
sem Bláskógabyggð rekur. 

11. Aðalfundur Sambands íslenskra sveitarfélaga. Einn fulltrúi og einn til vara. 
12. Héraðsnefnd. Einn fulltrúi og einn til vara. 
13. Stjórn Landgræðslufélags Biskupstungna. Einn fulltrúi og einn til vara. 
14. Þjónustuhópur aldraðra. Einn fulltrúi, sbr. 7. gr. laga um málefni aldraðra nr. 125/1999. 
  Samkvæmt erindisbréfi félagsmálanefndar skal formaður nefndarinnar vera fulltrúi 

sveitarfélaganna, sem að henni standa, í þjónustuhópi aldraðra og fer nefndin að öðru leyti 
með málefni aldraðra. 

15. Almannavarnanefnd. Einn fulltrúi og einn til vara. 
16. Sameiginleg skipulags- og byggingarnefnd uppsveita Árnessýslu og Flóahrepps. Sam-

eiginleg skipulags- og byggingarnefnd er með Grímsnes- og Grafningshreppi, Hruna-
mannahreppi, Skeiða- og Gnúpverjahreppi og Flóahreppi. Skipa skal einn aðalmann og 
einn til vara. 

17. Sameiginleg félagsmálanefnd uppsveita Árnessýslu og Flóahrepps. Sameiginleg félags-
málanefnd er með Grímsnes- og Grafningshreppi, Hrunamannahreppi, Skeiða- og 
Gnúpverjahreppi og Flóahreppi. Skipa skal einn aðalmann og einn til vara. 

18. Fulltrúaráð Brunavarna Árnessýslu. Einn aðalmaður og einn til vara. 
 
Samþykkt þessi sem sveitarstjórn Bláskógabyggðar hefur sett samkvæmt ákvæðum 10. og 25. 

gr. sveitarstjórnarlaga nr. 45/1998, með síðari breytingum, staðfestist hér með til að öðlast þegar 
gildi.  

 
Samgöngu- og sveitarstjórnarráðuneytinu, 5. október 2010. 

 
F. h. r. 

Hermann Sæmundsson. 
Stefanía Traustadóttir. 

__________ 

